ბიუჯეტის დაგეგმვა
უწყების მიერ საბიუჯეტო განაცხადით მოთხოვნილ იქნა ჭერს ზევით სახსრები, პროგრამის ფარგლებში კონკრეტული ღონისძიებების დასაფინანსებლად, თუმცა ეს მოთხოვნა ნაწილობრივ იქნა გათვალისწინებული ბიუჯეტის კანონში. წლის განმავლობაში სხვა პროგრამებიდან თანხების გადმონაწილების შედეგად, აღნიშნული პროგრამების ფაქტობრივი ხარჯი ჭერს ზევით მოთხოვნილ თანხებს გაუთანაბრდა/დაუახლოვდა.
	პროგ.
კოდი
	დასახელება
	საბიუჯეტო განაცხადი-ჭერის ფარგლებში მოთხოვნილი თანხა
	საბიუჯეტო განაცხადი-ჭერს ზევით მოთხოვნლი თანხა
	ბიუჯეტის კანონი
	ბიუჯეტის კანონის ცვლილება
	ფაქტი

	35 03 01
	მოსახლეობის საყოველთაო ჯანმრთელობის დაცვა
	650,000
	720,000
	704,000
	704,000
	760,375



ასიგნებების გადანაწილებები
საბიუჯეტო ორგანიზაციის მიერ ხშირად ხორციელდება ბიუჯეტის კანონით განსაზღვრული გეგმური ასიგნებების გადანაწილებები, განსაკუთრებით ქვეპროგრამებისა და საბიუჯეტო კლასიფიკაციის მუხლების დონეზე. აღნიშნული ქმნის ცალკეული პროგრამის/ქვეპროგრამის ფარგლებში დაგეგმილი ღონისძიებების დაფინანსებისათვის საჭირო სახსრების დეფიციტის და დასახული მიზნების მიღწევის რისკს. 
[bookmark: _GoBack]მიუხედავად იმისა, რომ მხარჯავი უწყება აკმაყოფილებს საბიუჯეტო კოდექსით დადგენილ ლიმიტებს[footnoteRef:1], საყურადღებოა წლის განმავლობაში პროგრამებს/ქვეპროგრამებსა და საბიუჯეტო კლასიფიკაციის მუხლებს შორის ასიგნებების გადანაწილების მასშტაბურობა და სიხშირე.  სამინისტროს პროგრამებს, ქვეპროგრამებსა და საბიუჯეტო კლასიფიკაციის მუხლებს შორის ასიგნებების გადანაწილებების რაოდენობა შეადგენს 125-ი, ხოლო მოცულობამ 109 მლნ ლარი. [1:  საქართველოს საბიუჯეტო კოდექსი, მუხლი 31, პუნქტი 3: „მხარჯავი დაწესებულების პროგრამებს შორის თანხების გადანაწილება არ უნდა აღემატებოდეს მხარჯავი დაწესებულებისათვის წლიური ბიუჯეტით გათვალისწინებული ასიგნებების 5%-ს“.] 

ამასთან „მოსახლეობის საყოველთაო ჯანმრთელობის დაცვის“ პროგრამისთვის (35 03 01) საქართველოს შრომის, ჯანმრთელობისა და სოციალური დაცვის სამინისტრომ საბიუჯეტო განაცხადით (ჭერს ზევით) მოითხოვა 720 მლნ ლარი (დამატებით 70 მლნ ლარი), ხოლო ბიუჯეტის კანონით მოხდა დამატებით დაფინანსების მოთხოვნის ნაწილობრივი გათვალისწინება, რის შედეგადაც 704 მლნ ლარი დაუმტკიცდა. წლის განმავლობაში სხვა პროგრამებიდან აღნიშნულ პროგრამაზე გადმოტანილმა თანხამ 47.3 მლნ ლარი შეადგინა;

დიაგრამა . ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს ქვეპროგრამას - „მოსახლეობის საყოველთაო ჯანმრთელობის დაცვა“ (35 03 01), 2018 წელს, 8 ხარჯთაღრიცხვის ცვლილებით სამინისტროს 43 სხვა ქვეპროგრამიდან ჯამში 47.3 მლნ ლარი გადაუნაწილდა.



სარეზერვო ფონდები
ცხრილი . მაღალმთიანი დასახლებების განვითარების ფონდის ათვისება (ათასი ლარი)
	მიზნობრიობა
	2018 წლის გეგმა
	2018 წლის ფაქტი 
	შესრულება 
%

	სასწრაფო სამედიცინო გადაუდებელი დახმარება და სამედიცინო ტრანსპორტირება
	23
	9
	40.4%



ცხრილი . მთავრობის სარეზერვო ფონდიდან 2014-2018 წლების განმავლობაში სისტემატურად დაფინანსებული ღონისძიებები (ათასი ლარი)
	მთავრობის სარეზერვო ფონდიდან გამოყოფილი თანხების მიზნობრიობა
	2014
	2015
	2016
	2017
	2018

	სოციალურად დაუცველი მოსახლეობის მიერ მოხმარებული ელექტროენერგიის ღირებულების ნაწილობრივი სუბსიდირების მიზნით
	
	1,157
	3,808
	2,789
	2,688



აქციები და კაპიტალი
სახელმწიფო ბიუჯეტის შესრულების ანგარიშში წარმოდგენილი ფინანსური აქტივების ზრდის, „აქციები და სხვა კაპიტალის“ მუხლით გაწეული გადასახდელების მოცულობა არასრულად (6.9 მლნ ლარით შემცირებული ოდენობით) ასახავს საბიუჯეტო წლის განმავლობაში სახელმწიფო საწარმოებში გაზრდილი კაპიტალის რეალურ ოდენობას. კერძოდ, ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს ასიგნებებიდან შპს „სახელმწიფო სამშენებლო კომპანიასა“ და შპს „რეგიონული ჯანდაცვის ცენტრის“ კაპიტალში შეტანილ იქნა ჯამში 6.9 მლნ ლარი. თუმცა, აღნიშნული თანხა სახელმწიფო ბიუჯეტის შესრულების ანგარიშში აღრიცხულია „სამედიცინო დაწესებულებათა რეაბილიტაცია და აღჭურვის“ პროგრამის (35 04) ქვეშ, როგორც „სხვადასხვა კაპიტალური ხარჯები“. თანხები მიიმართა ზუგდიდის მუნიციპალიტეტის სოფელ რუხში მრავალპროფილიანი საუნივერსიტეტო კლინიკის სამშენებლო სამუშაოებისა და შპს „დმანისის ცენტრალური საავადმყოფოს“ 100% წილის გამოსყიდვისთვის.

დაბალი ათვისების მქონე პროგრამები 
ცხრილი . ბიუჯეტის საბოლოო კანონით დამტკიცებულ გეგმასთან მიმართებაში დაბალი ათვისების მქონე ზოგიერთი პროგრამის/ქვეპროგრამის ათვისების მაჩვენებელი, რომელთაც დაზუსტებულ გეგმასთან მიმართებაში მაღალი ათვისება აქვთ - 2018 წ. (ათასი ლარი). მონაცემები დალაგებულია პროგრამული კოდის მიხედვით.
	პროგ.
კოდი
	პროგრამის დასახელება
	ბიუჯეტის კანონი
(1)
	დაზუსტებული გეგმა
(2)
	ფაქტი
(3)
	(3)/(1)
%
	(3)/(2)
%

	35 02 04 03
	სოციალური შეღავათები მაღალმთიან დასახლებაში-სხვა დანარჩენი კატეგორიებისთვის
	7,300
	4,452
	4,451
	61.0%
	100.0%

	35 03 02 01
	დაავადებათა ადრეული გამოვლენა და სკრინინგი
	1,900
	1,293
	1,290
	67.9%
	99.7%

	35 03 02 07 02
	ტუბერკულოზის მართვა (სსიპ – ლ. საყვარელიძის სახელობის დაავადებათა კონტროლისა და საზოგადოებრივი ჯანმრთელობის ეროვნული ცენტრი)
	1,423
	1,042
	968
	68.0%
	92.9%

	35 03 02 07 03
	ყველა ფორმის ტუბერკულოზის ხარისხიან დიაგნოსტიკასა და მკურნალობაზე უნივერსალური ხელმისაწვდომობის პროგრამა
	1,867
	1,060
	1,058
	56.7%
	99.8%

	35 03 02 12 01
	C ჰეპატიტის მართვა
	15,400
	4,744
	4,741
	30.8%
	99.9%

	35 03 04
	დიპლომისშემდგომი სამედიცინო განათლება
	800
	173
	171
	21.4%
	98.6%

	35 05 02
	დასაქმების ხელშეწყობის მომსახურებათა განვითარება
	700
	512
	479
	68.5%
	93.6%



[bookmark: _Toc8404404]ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს ქვეპროგრამის - „C ჰეპატიტის მართვა“ (35 03 02 12 01), ასიგნებები ბიუჯეტის კანონით 15,400 ათასი ლარის ოდენობით განისაზღვრა. თუმცა ათვისებულ იქნა მხოლოდ 4,741 ათასი ლარი, 10,656 ათასი ლარი კი გადანაწილდა სხვა პროგრამებზე/ქვეპროგრამებზე. სამინისტროს მხრიდან წარმოდგენილი განმარტებით, დაბალი ათვისების მაჩვენებელი გამოწვეულია პაციენტთა რაოდენობის კლებით. აღსანიშნავია, რომ ეს ქვეპროგრამა ბოლო წლების განმავლობაში მუდმივად დაბალი ათვისების მაჩვენებლით ხასიათდება[footnoteRef:2]; [2:  ქვეპროგრამისთვის 2016 წელს დამტკიცებული 22 მლნ ლარიდან მხოლოდ 33.9% იქნა ათვისებული; 2017 წელს დამტკიცებული 15 მლნ ლარიდან კი - 63.4%.] 

შრომის ანაზღაურება 
ზოგიერთ შემთხვევაში, დასაბუთებებში მითითებული მონაცემები არ იძლევა საშუალებას დადგინდეს, თუ რა კონკრეტული გარემოებების გათვალისწინებით იქნა მიღებული დასაქმებული პირის წახალისების გადაწყვეტილება ან ვერ ხდება ზეგანაკვეთური/დამატებითი ფუნქციების შესრულების დამადასტურებელი დოკუმენტების წარმოდგენა. კერძოდ სსიპ „საგანგებო სიტუაციების კოორდინაციისა და გადაუდებელი დახმარების ცენტრსა“ და სსიპ „სოციალური მომსახურების სააგენტოში“  ჯამში გაიცა 1,883 ათასი ლარის სახელფასო დანამატი (მათ შორის დეკემბერში - 1,156 ათასი ლარი). სსიპ „საგანგებო სიტუაციების კოორდინაციისა და გადაუდებელი დახმარების ცენტრის“ მოხსენებით ბარათებში ყოველთვიურად გამოყენებულია ერთი და იგივე სტანდარტული ტექსტი, ხოლო სსიპ „სოციალური მომსახურების სააგენტოში“ მოხსენებითი ბარათები ძირითადად არ არის შედგენილი კონკრეტული პირების მიხედვით და მოიცავს დეპარტამენტის შესრულებულ სამუშაოებს ჯამურად.
პროგრამული ბიუჯეტირება
სრულად არ ხდება მიღწეული შედეგების შესახებ ანგარიშგება ან შედეგების შეფასება წინასწარ განსაზღვრულ ინდიკატორებთან მიმართებაში, მაგალითად:
„მოსახლეობისათვის სამედიცინო მომსახურების მიწოდება პრიორიტეტულ სფეროებში“ (35 03 03) ქვეპროგრამის ერთ-ერთი ინდიკატორია „ფსიქიკური ჯანმრთელობის პრობლემების მქონე მოსახლეობის სპეციალიზებული დახმარებით უზრუნველყოფის მოცვის 10%-ით გაზრდა“, ხოლო მიღწეულ მაჩვენებლად წარმოდგენილია „ფსიქიკური და ქცევითი აშლილობის პრევალენტობა და ინციდენტობა 100,000 მოსახლეზე 2016-2017 წლებისთვის“. 2018 წელს მიღწეული მაჩვენებლის შესახებ ინფორმაცია წარმოდგენილი არ არის.
მიღწეული შედეგების წარმოდგენა ხორციელდება დაგეგმვის ეტაპზე განსაზღვრულ მაჩვენებლებთან შეუსაბამოდ, განსხვავებული სახით/ფორმატით, რაც ართულებს ან შეუძლებელს ხდის დაგეგმილი და მიღწეული შედეგების ერთმანეთთან შედარებას, მაგალითად:
„სოციალური შეღავათები მაღალმთიან დასახლებაში“ (35 02 04) ქვეპროგრამის მიზნობრივ მაჩვენებლებს წარმოადგენს „დახმარების დროულად გაცემის მაჩვენებლის შენარჩუნება“, მაშინ როცა ბიუჯეტის შესრულების ანგარიშში მიღწეული შედეგების მაჩვენებელი წარმოდგენილია შეღავათების მიმღებ ბენეფიციართა რაოდენობით[footnoteRef:3]. ანალოგიური სიტუაციაა „სახელმწიფო ზრუნვის, ადამიანით ვაჭრობის (ტრეფიკინგის) მსხვერპლთა დაცვისა და დახმარების უზრუნველყოფის“ (35 02 05) ქვეპროგრამის  შეთხვევაში , რომლის სამიზნე მაჩვენებლად განსაზღვრულია „საბაზო მაჩვენებლის შენარჩუნება“, რომელიც თავის მხრივ მსხვერპლთა მიმართვიანობის 30%-ით გაზრდას გულისხმობს, ბიუჯეტის შესრულების ანგარიშში კი მიღწეული შედეგი წარმოდგენილია ნომინალურ მაჩვენებლებში,[footnoteRef:4] რაც შეუძლებელს ხდის დაგეგმილი და მიღწეული შედეგის შედარებას; [3:  მიღწეული მაჩვენებელი - სახელმწიფო პენსიის დანამატი მიიღო დაახლოებით 67 ათასზე მეტმა პენსიონერმა, სოციალური პაკეტის დანამატი მიიღო 13 000-ზე მეტმა პირმა, ელექტროენერგიის შეღავათით უზრუნველყოფილი იქნა 74 000-მდე ოჯახი.]  [4:  ადამიანით ვაჭრობის (ტრეფიკინგის) და ოჯახში ძალადობის შემთხვევასთან დაკავშირებით მომართვიანობის  მაჩვენებელმა შეადგინა - 2693 ერთეული.] 

